
»Eg vil vera til stadar«

| gjar praedikadi Térbjarn Jacobsen, fyrrverandi landsstyrismadur, i Kvivikar kirkju. Vit prenta pradikuna nidanfyri:

“Men trugv er treyst i ti, sum
vénad verdur, sannfgring um
teir lutir, sum ikki eru at siggja.”
Hebr. 11. kap. Fyrsta grindi. Hetta
er treystid og voénin, sum aftur
einaferd hevur savnad okkum i
Guds husi ein halgidag.

Givnir eru einglar gédir,
ganga ei eg eina ma,

ferdum minum fylgja fréir
fagrir einglar Gudi fra;

bidi bgn eg, fyri Krist

bera mina bgn teir vist;
syngi salm eg Gud at eera,
seer hann til min lut at varda.

Amen

Hetta heilaga evangeliid seinasta
sunnudagin eftir trieindardag
skrivar Matteus evngelistur, 17.
kap. 1-9 grindi, soleidis i Jesu
navni:

Og seks dagar aftana tekur Jesus
Paetur og Jakup og Johannes,
brédir hansara, vid seer og fer
vid teimum einseeris nidan 4 eitt
hggt fjall. Og hann umbroyttist
fyri eygum teirra, og andlit hans-
ara skein sum soélin, og klaedi
hansara vérdu hvit sum lj6sid.
Og si, Méses og Elia syndu seg
fyri teimum i samtalu vid hann.
Men Peetur ték til orda og segdi
vid Jesus: “Harri, tad er gott, at
vit eru her! Um tu vilt, skal eg her
gera triggjar bdir, teer eina og
Moésesi eina og Elia eina.” Medan
hann enn hevdi hetta & mali, si,

té skuggadi eitt bjart skyggj yvir
teimum, og si, ein rgdd meelti ut
ar skynum: “Hesin er sonur min,
hin elskadi, sum eg havi gédan
tokka til. Lydid 4 hann!” Og taid
leerusveinarnir hoyrdu hetta,
fullu teir fram eftir rommum og
vordu 6gvuliga raeddir. Og Jesus
kom fram at teimum og nam
vid teir og segdi: “Reisid tykkum
upp og 6ttist ikkil” Men taid teir
hugdu upp, séu teir ongan uttan
Jesus einsamallan. Og medan teir
gingu oman av fjallinum, beyd
Jesus teimum og segdi: “Tit skulu
ongum siga fra hesi sjon, fyrr enn
menniskjusonurin er risin upp
fra deydum.”

Heilagi fadir! Vit takka teer fyri
titt heilaga ord til okkara i dag.
Ord titt er sannleiki, lat tad lysa
okkum vegin til sannleika og til
seelu! Amen.

Sjai Gud hluta minn. Seer hann til
min lut at varda. Soleidis standa
ordini sjénsk, hggd i stein, omanfyri
hgvudsgrindina i Ggtu skala. Hetta
er kreddan hja Tréndi, hann letur
ongan iva vera um, at Drottur
himinsins er verndari hansara, og
tad er 6hugsandi, at hetta er taktisk
ispinning hja valdsmiklum manni
fyri einum millennium sidani. Kann
vera, at hann ikki fylgdi gllum
meginrdkum av meginlandinum,
heldur hevur hann verid ein treisk
tragvandi afturundirgerd, sum inni
i skemmu sini bad til fadir sin, sum
var og er i loyndum og sum seer i

loyndum og er fgrur fyri at lgna og
bgnarsvara ti bidjandi menniskj-
anum.

Soleidis hevur fgroyingurin i tas-
und ar verid partur av kristnu sié-
menningini. @1l &virkad og myndad
av leeruni og tey flestu sannfgrd og
vordin freels i samfelagi vid Gudi og
Menniskjasoninum. I dépinum og
vid fermingini innlimad, og hoast
landafrgdiliga aspektid ongan mun
ger, tankin er veel heegri enn tad, i
evstu sferu, so var forsaetisradharri
Svitj6dar, Tage Erlander, rimiliga
beinrakin, taid hann eftir almenna
vitjan i Heilaga landinum, har hann
eitt na hevodi spakad i fjgruni kring
um Tiberias vatnid - Genesaret
vatnid — heimafturkomin segdi tid-
indamonnum, at hann na hevdi
s@d Sunnudagsskulasjégvin vid
berum eygum.

Fyri slgkum trimum &rum sidani
eydnadist tad meer og konuni og
einum dalsaka av fgroyingum ann-
ars at vitja i Israel. At standa ati
4 Betlehems flgtum 4 j6lum var
flpvandi, mergurin ornadi, men par
exxelance var vitjanin norduri vid
Vatnid, id gevur landinum mestu og
neydugu vaetuna, tad sum avirkadi
salina og sinnid mest av gllum.
Tad kendist sum at verda fgrkadur
aftur til sunnudagssktlatidina, og
meer kom til hugs, at Jesus kanska
atti sinar rikastu lgtur um hesar
leidir, eitt nd i Kapernaum, har
hann framdi mestu stérverk sini,
flestu undrini, so magnfull, at hann

hevjadi stadin upp til Himins.

Nu er har gskukalt at kalla, “Steinar
og sulnastuvir liggja slongdir tt um
vollir, leivdir av hinum jidasam-
kundarhtsi, sum hin hundrads-
hgvdingin havdi bygt, sum helt
seg ikki vera verdan tess, at Jesus
skuldi stiga inn undir tak hans og
bad hann ti grgda tjénin med einum
ordi.”

Viderg heldur fram: “Eg setist a ein
sulnastein at grunda yvir tad liv,
sum her fér fram, her sum menn
ar ymiskum heradum mgttust
vid tollbidina hja Matteusi til
at vixla pening. - - - Og taid Jesus
helt 4fram hadan, s4& hann mann
sita hja tollbddini, Matteus at
navni; og hann sigur vid hann:
Fylg meer. Og hann fylgdi honum.
Mikil skari fylgdi honum. Har sum
hann var inni, slappst ikki inn fyrir
folki; menn lutu at brjétast nidur
gjpgnum takid. Men nu er her oydn
og gapandi tomleiki....."

At dvglja i Kapernaum kendist sum
at verda sleipadur tvey millennium
aftur i tid. Alt téktist vera sum fra
tidarinnar morgni. Mannahondin
er ikki sloppin at gera misbrot
4 frumangan. Og her var tad, at
Jesus hitti Matteus, i tollbddini.
Ein av fleiri, sum i evangelium sin-
um ahaldandi minna okkum & tad
6vanliga og stérbeaera vid einum
timburmanni Gr Nasaret, sum
brukti stéran part av livinum til at
vekja grasrgturnar um hesar leidir,

djarvar rgtur, sum gingu iméti
okkupatiénsvaldinum i landinum.
Frelsuleeran er eini parturin, men
ikki minni dhugaverd er sggan
um byltingarmannin Jesus, sum
akslar sini skinn vid tey fataeku,
hjartareinu, veiku, sjiku, spaklyntu,
miskunnsomu, fridsomu, syrgjandi
og tey i andanum fataeku. Vid salti
jardarinnar.

Hann definerar valdid av nyggjum,
setir valdid i gvuta skrigv, og vid
Gudi og monnum i ferdini vid seer,
fer hann éreeddur, sum ein ny-
moétans o6vapnadur hugkveiktur
guerillero upp iméti falsi og valds-
misnytslu. Hann gongur beint
iméti romverska krossdeydanum &
Golgata, har hann gevur upp anda
fyri okkara sakir. Bogin verdur
spentur til ytstu merk og brestur,
og hann aték seer alla 4byrgdina og
syndina. Lika so litid sum riflukalur
kann krossdeydin gera enda & eini
legendu, serstakliga ikki honum,
sum reis aftur fra deydum og
gjerdist livandi fyri hépin av folki
um allan heimin - meira nd enn
nakrantid.

Madurin sum sat vid tollbGidina i
Kapernaum eigur praedikutekstin i
dag. Menn eru ikki 4 einum mali, um
hendingin fér fram 4 Hermon ella &
Tabor fjallinum. Teir flestu imynda
seer kortini, héast tad er négvar
ferdir leegri, at tad var & hesum
seinra fjallinum, at Jesus seks dagar
eftir hendingina i Kesarea Filippi,
taid Simun Peetur stadfesti, at: “Ta
ert Kristus, sonur hins livandi Guds”,
gekk nidan lidurnar vid Peeturi,
Jakupi og J6hannesi einszeris nidan
4 tindin. Vit akadu i bussi framvid
hesi bulmiklu viggvaksnu tagvu,
sum hevjar seg uUr laglendinum
nidanfyri. Ikki sgrt at tad gjerdi
mun at siggja konturarnar i haedd-
ini, har sum ein av stéru hend-
ingunum i bibliusggunum fér fram.
Ongin er betri fgrur fyri i ordum at
myndgera fatanina av hesum enn
Kristian Osvald Viderg i sjaldsama
gbdu ferdafrasggnini: Ferd min til
Jorsala.

“Sivalt og kuvétt, eins og veldugur
hvalvdur bolli, stendur her Tabor-
fjallid & midum Jisreel-sleettanum,
eins og dottid nidur fra himninum.
Og tad er av sonnum himneskt 4 at
lita, sélin glampar av steinunum
uppi i homrum tess, piltar og sma-
gentur i marglitum tgtrum ganga
har syngjandi uppi i fjallabrekkuni
og goyma at seydum og geitum, id
kltgva har uppi i skridum og hom-
rum. Vidar grasflgtur, sva grgnar, at
tad loypir glamlysi i eyguni, liggja
nidri undir ti eins og glitrandi
abreidur, breiddar ut til heidurs
handa ti.



